
GOVERNMENT OF GREENLAND

Inatsisartunut ilaasortaq
Pipaluk Olsen - Demokraatit
/Maani

§ 37 naapertorlugu apeqqummut akissut nr. 115-2025 Sarfannguanut
tunngasoq

Asasara Pipaluk Olsen

Inatsisartut suleriaasianni § 37, imm. 1 naapertorlugu Sarfannguit pillugit
Naalakkersuisunut apeqquteqaateqarputit.
Apeqqutit uannit akineqartussatut innersuunneqarput.

Apeqqutit pineqartut Polaroilip orsussamik magqitsisarfianut Pilersuisullu
pisiniarfianut tunngammata, Pinngortitamut Avatangiisinullu Naalakker-
suisoqarfiup KNI-p qanoq inissisimasoqarneranik KNI-1lu iliuusissanik
suliaqarneranik sulissuteqarsimaneranillu nassuiaateqarnissaanik noqqaas-
suteqarfigaa.

1. Suliniutit ersarissut suut Naalakkersuisut aallartissimavaat imaluunniit
aallartissallugit pilersaarutigaat Sarfannguani nunap nakkaannerata
annertusinissaa pinngitsoortinniarlugu, pisiniarfiup aammalu orsussamik
magqitsisarfiup ullumikkut ulorianartorsiorfigisaat?

Akissut:

KNI-mit Pinngortitamut Avatangiisinullu Naalakkersuisogarfimmut oqaati-
gineqarpoq pisiniarfiup toqqaviani sunnertianerpaat 2024-mi betonimik qajan-
naallisarneqarsimasut, sikunut mallinullu illersorniarlugu. KNI-p sumiiffiup
aarlerinaateqarneranik naliliineq pillugu siunnersortimit utertitsiffigineqarnissani
maannakkorpiaq utaqqivaa, sumiiffik sapinngisamik pitsaanerpaamik isuman-
naallisarumallugu.

2. Naalakkersuisut Pilersuisup pisiniarfiata Polar Oil-illu orsussamik
magqitsisarfiata eqqaani ulorianartorsiorneq nalilersorsimanerpaat?
a. Taamaattoqarsimappat taanna tamanut sagqqummiunneqassava?

Akissut:
Pilersuisup pisiniarfianut Polar Oilillu orsussamik magqitsisarfianut
aarlerinaateqarneranik naliliinermik Naalakkersuisut suliaqartitsisimanngillat.

KNI-Ili Pinngortitamut Avatangiisinullu Naalakkersuisogarfimmut paasissutis-
siissutigaa siunnersortimut attaveqarsimalluni sumiiffiup aarlerinaateqarneranik
naliliinissaq pillugu.

Tankeqarfittavianilli aarlerinaateqarneranik naliliinermik suliagartoqassanngilaq,
tankeqarfik nunniukkamit aamma betonimik qallikkamit sissap sinaani nakkaak-
kiartortunit immineq aarlerinartorsiortinneqartutut isigineqanngimmat tankinit
arfiniliusunit tallimat betonip imaanut nakkaakkiartortup ungataatungaani qaar-
sumiimmata. Taamaattorli ruujorit pilersuutit tankinit talittarfimmi maqitsisarfin-
nukartut nakkutigineqarput ujagganit betonimillu sumiiffimmi nakkaakkiartor-
tunit ajoquserneqannginnissaat isumannaarniarlugu.

Ruujorinik pilersuutinik pioreersunik taarsersuinissap pilersaarusiorneqarnera
peqatigisaanillu Pilersuisup pisiniarfiata nalaani nunniukkap betonimillu gallik-
kap isumannaarnissaat 2024-mi aallartinneqarput, 2025-1lu ingerlanerani naam-
massineqartussatut naatsorsuutigineqarlutik.

3. Sarfannguani ooliamik- imaluunniit orsussamik kuuttoortoqassagaluar-
pat upalungaarsimanermut pilersaarusiortoqarsimava?
a. Naalakkersuisut nalilersimanerpaat, piffimmi upalungaarsimaneq
naammattumik sillimmartaarfigineqartoq?
b. Naalakkersuisut eqqarsaatersuutiginerlugu Sarfannguani attavi-
lersuutit ulorianartorsiortut nuunnissaat imaluunniit isumannaalli-
sarnissaat, tassani pisiniarfik orsussamillu maqitsisarfik, ullumikkut
ulorianartorsiorfiusinnaasumi inissisimasut?

Akissut:

Naalakkersuisut Kalaallit Nunaanni imaani akisussaaffeqarfiusup iluani uulia-
koornermik suliarinninnissamut upalungaarsimanermut pilersaaruteqarput
nalinginnaasumik. Upalungaarsimanermut pilersaarummut tassunga ilaapput

kalerrisaarineq nalunaaruteqarnerlu aammalu upalungaarsimanermi iliuusissat
akiuiniarnermillu suliniutit.

KNI-p Pinngortitamut Avatangiisinullu Naalakkersuisogarfimmut paasissutis-
siissutigaa sumiiffinnut tamanut atuuttumik upalungaarsimanermut pingaar-
nermik pilersaaruteqarluni. Tassani pineqarput ajutoornerni ajornartoornernilu
suliarinninnerit aammalu suliaqarfiit ikuallattoornissamut illersuineq, avatangii-
sinik nakkutilliineq, isumannaallisaaneq, sungiusartitsineq, attaveqaqatigiinneq,
pitsaassutsimik nakkutilliineq, aserfallatsaaliuineq ingerlatsinerluni.

KNI-p aamma paasissutissiissutigaa Polaroil Kalaallit Nunaat tamakkerlugu
sumiiffinnut ataasiakkaanut tamanut oqarasuaatit normuinik allattorsimaffiu-
teqartoq, ilaatigut najukkami qatserisartogarnikkut ogartussanut, politiinut,
napparsimmavimmut, niuertumut, tankeqarfimmi sulisumut aamma KNI A/S-imi
qullersatut aqutsisunut.

Sarfannguanut taamaallaat atuuttumik upalungaarsimanermut pilersaarummik
suliaqartoqarsimanngilaq Naalakkersuisunit imaluunniit KNI-mit.

Najukkami upalungaarsimanerup naammattumik sillimmartaarfigineqarsimane-
ranut apeqqutinut tunngatillugu Naalakkersuisut upalungaarsimanermut ogar-
tussat, tassunga ilanngullugit kommunit upalungaarsimasui, Kalaallit Nunaanni
Politiit aamma Peqqinnissaqarfik innersuussutigissavaat.

Sarfannguani atortulersuutinik pingaarutilinnik, tassunga ilanngullugit pisiniar-
fimmik tankeqarfimmillu, nuussinissaq imaluunniit isumannaarinissaq Naalak-
kersuisunit maannakkorpiaq isumaliutigineganngilaq.

KNI-p Pinngortitamut Avatangiisinullu Naalakkersuisoqarfimmut paasissutis-
siissutigaa pisiniarfiup isumannaarnissaata pilersaarusiornissaanut aarlerinaate-
garsinnaasunik naliliineq utaqqineqartoq. Tankeqarfik inissisimaffigisamiigin-
nassaaq, qaarsumi inissisimalluni nakkaattoornissamut aarlerinaateqanngimmat.
Asseq nassuiaatitalik titartagartalillu ilanngussaq 1-imi takuuk.

4. Naalakkersuisut sunik suliniutinik aallartitserusuppat Sarfannguani
aalisarfiusartut illersorniarlugit orsussamik kuuttogassagaluarpat?

Akissut:

Kommunip annaassiniarnermut upalungaarsimasuini najukkami upalungaar-
simanermut nakkutilliisup mingutsitsinermik paasisaqartoqarnera imaluunniit
nalunaaruteqartoqarnera tunngavigalugu upalungaarsimanermi iliuusissat suut
aallartisarneqassanersut isummerfigissavaa. Taamaattumik kommunip annaas-
siniarnermut upalungaarsimasuinit pisumi naliliinissaq pineqarpoq uuliakoor-
nerup annertussusia qanorlu ittuunera apeqqutaatillugit.

5. Naalakkersuisut oqaluuserisamut soqutiginaatilinnik allanik paasissutis-
siisinnaanerlutik?

Akissut:

Sumiiffik pineqartoq KNI-mit pigineqarpoq. Tamannalu tunngavigalugu
sumiiffik nalunaaqutserneqartoq umiarsualiveqarfiup ilaatut isigineqanngilaq
umiarsualivinnullu gitiusumik ogartussat akisussaaffeqarfiisa avataanniilluni.

Sumiiffimmi taaneqartumi illuutinik aserfallatsaaliuineq ingerlatsinerlu taa-
maalilluni KNI-p nammineq akisussaaffeqarfiata ataaniipput.

Ineqarnermut Attaveqaasersuutinullu Naalakkersuisoqarfik siunnersortiminit
ilisimatinneqarpoq sumiiffimmi nalunaaqutserneqartumi nakkaattogarnera
piffissaq qaninnerusoq eqqarsaatigalugu umiarsualiviup sinneranut sunniuteqas-
sanngitsoq. Nakkaattoortoqassagaluarpat betonimik qallersuutaasup sinnerata
ukiut qulit angullugit atasinnaanissaa naatsorsuutigineqarpoq.

Inussiarnersumik inuulluaqqusillunga

- DEMOKRAATIT

23. juli 2025

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga
Naalakkersuisunut apegqutegaaterparpunga.

Naalakkersuisunut apeqquteqaatit:

1. Suliniutit ersarissut suut Naalakkersuisut aallartissimavaat imaluunniit aallartissallugit
pilersaarutigaat Sarfannguani nunap nakkaannerata annertusinissaa pinngitsoortinniarlugu,
pisiniarfiup aammalu orsussamik magitsisarfiup ullumikkut ulorianartorsiorfigisaat?

2. Naalakkersuisut Pilersuisup pisiniarfiata Polar Oil-illu orsussamik magitsisarfiata eqgaani
ulorianartorsiorneq nalilersorsimanerpaat?

a. Taamaattogarsimassappat taanna tamanut saggqummiunnegassava?

3. Sarfannguani ooliamik- imaluunniit orsussamik kuuttoortogassagaluarpat
upalungaarsimanermut pilersaarusiortogqarsimava?
a. Naalakkersuisut nalilersimanerpaat, piffimmi upalungaarsimaneq naammattumik
sillimmattaarfigineqartoq?
b. Naalakkersuisut eqgarsaatersuutiginerlugu Sarfannguani attavilersuutit
ulorianartorsiortut nuunnissaat imaluunniit isumannaallisarnissaat, tassani pisiniarfik
orsussamillu magitsisarfik, ullumikkut ulorianartorsiorfiusinnaasumi inissisimasut?

4. Naalakkersuisut sunik suliniutinik aallartitserusuppat Sarfannguani aalisarfiusartut
illersorniarlugit orsussamik kuuttoqassagaluarpat?

5. Naalakkersuisut ogaluuserisamut soqutiginaatilinnik allanik paasissutissiisinnaanerlutik?

(Inatsisartunut ilaasortaq Pipaluk Olsen, Demokraatit)

Tunngavilersuut

Sarfannguit umiarsualeqgarfiat. Ukiut kingulliit sakkortuumik nunataa nakkaappeg mallit nunamut
gararnerannit allaavegartumik.

Tamanna nunataq nakkaattoq Pilersuisog-p pisiniarfiata toqgavianut atavoq. Aammalu PolarQil orsussamik
magitsisarfiata orsussamik tuniniaaviata (stander) toggavigalugu. Orsussallu rujorii tamaana nunatakkut
ingerlavog. Imalu ajorsisimatigivoq orsussap Solar Benzin Petruuliup ruujorii nivingaanalersimapput
nunataq nakkaattoq ruujorinut nivingaannalersimalluni ulorianarluinnartumiippoq. Qanoq

iliallannerinnakkut Oil annertooq Sarfannguit nunataanut imartaanullu annertuumik mingutitsinissaq
sukkulluunniit periaannaavoq.



- DEMOKRAATIT

Sarfannguit imartaat aalisagagarfissuuvoq bungarnersorfiuvoq saarullinniarneq annertoorujussuarmik
ingerlannegarluni. Mingutitsineq ganogq iliallannikkut pileraluarpat ajunaarnersuartut pisogariaannaavoq.
Pinngitsoorani suliassaavoq nukinginnartoq.

Apeqqutegaatima ullut suliffiusut qulit iluanni akinegarnissaat gilanaaraara.



